Солиқ имтиёзлари ва преференцияларни юридик шахслар рейтинг даражасидан келиб чиққан ҳолда тақдим этиш тартиби белгиланди

«Тадбиркорлик субъектларига субсидиялар, имтиёзлар ва преференцияларни тақдим этиш тартибларини такомиллаштириш бўйича қўшимча чора-тадбирлар тўғрисида»ги Президент қарори қабул қилинди. (ПҚ-193-сон 24.05.2024)
Қарор билан солиқ ва божхона имтиёзлари, субсидиялар ва преференциялар (имтиёзлар)ни юридик шахсларнинг рейтинг даражасидан келиб чиққан ҳолда тақдим этиш тартиби тасдиқланди. Бунда:
Рейтинги ўрта ва юқори бўлган тадбиркорларга имтиёзлар амалдагисига нисбатан қуйидаги миқдорларда тақдим этилади:
юқори тоифага – 80-100 %
«ААА» – 100 %
«АА» – 90 %
«А» – 80 %
ўрта тоифага – 50-70 % 
«БББ» – 70 %
«ББ» – 60 %
«Б» – 50 %
Ушбу миқдорлар аввал берилган имтиёзларга нисбатан татбиқ этилмайди.
Маълумот учун, бугунги кунда 76 минг корхонанинг рейтинг даражаси «Б» ва ундан юқори. 2023 йилда 25,1 мингта корхонага 15 трлн сўм солиқ имтиёзи берилган.
Шунингдек, имтиёзлар фаолият бошлаганига 6 ой бўлмаган тадбиркорларга ҳам берилади.
4 ва 5-тоифадаги (https://t.me/soliqnews/9943) туманларда фаолият юритаётган тадбиркорларга имтиёзлар, уларнинг рейтинг даражасидан қатъи назар амалдаги миқдорларда тақдим этилади.
Бугунги кунда 4 ва 5-тоифадаги 60 та туманда жами 105,7 мингта корхона фаолият юритаётган бўлиб, 8,8 мингтасининг рейтинги «Б» ва ундан юқори.
Тадбиркорларнинг рейтинг даражаси:
пасайганда, имтиёзлар бериш 3 ой давомида сақлаб қолинади;
юқорилаганда, имтиёзлар кейинги ойдан бошлаб янгиланган рейтинг даражасига мувофиқ миқдорларда тақдим этилади. 


